&EN&FOCO #1
NOITE

VENRES 16 OUTU
Auditorio de Galicia,

.00 h

Matteo Dal Maso, director
Sofia Ros, acordedn
Oscar Cobos e Antia Barcia, danza

MEMORIA

FILHARMONIA
DE GALICIA 2026/27
AUDITORIO DE GALICIA




PROGRAMA

Adids Nonino
Milonga del angel
Tres minutos con la realidad
Oblivion
Concierto para bandoneodn “Aconcagua”

Libertango

Duracion aproximada do concerto: 75 minutos (sen pausa)
Pregamoslle ao publico que non faga fotografias e que
desconecte os teléfonos mabiles, reloxos, etc.



A Real Filharmonia de Galicia, formada por cincuenta musicos, créase no ano 1996 en
Santiago de Compostela, e ten a stia sede permanente no Auditorio de Galicia, na cidade de
Santiago de Compostela. Baldur Bronnimann &, desde 2023, o seu director titular e artistico
e César Ramos o seu director asistente durante o periodo 2026/2027. Coa orquestra
colaboran os mdis destacados directores, cantantes e instrumentistas de todo o mundo.

A RFG estd comprometida en achegar a musica clasica a todo o territorio galego, aos
publicos mais novos e destaca, ademais, o seu compromiso co patrimonio musical galego.
Xestionada polo Consorcio de Santiago, a RFG esta financiada pola Administracion Xeral do
Estado, a Xunta de Galicia e o Concello de Santiago.

VIOLINS |

James Dahlgren, concertino
Adriana Winkler, axuda de concertino

Victoria Jurov

Yulia Petrushevskaya
Anna Alexandrova
Daniel Kordubaylo
Michal Ryczel

Leticia Herranz

VIOLINS Il
Grigori Nedobora*
Nikolay Velikov**
Enrique Roca
Helena Sengelow
Irina Gruia

Kiyoko Ohashi

VIOLAS

Natalia Madison*
lonela Ciobotaru**
Timur Sadykov

Angela Domingues (R)

VIOLONCELLOS
Millan Abeledo*
Carlos Garcia**
Manuel Lorenzo
Thomas Piel

CONTRABAIXOS
Carlos Méndez*
Amador Del Pozo**

FRAUTAS
Laurent Blaiteau*
Carlos Cascales**

OBOES
Esther Vildez*
Marta Sanchez (R)

CLARINETES
Beatriz Lépez*
Vicente Lopez**

FAGOTS
Manuel Veiga*
Daniel Otero (R)

TROMPAS
Alfredo Varela*
Jordi Ortega*
Xavier Ramoén**
Millan Molina (R)

TROMPETAS
Javier Simoé*
Ramoén Llatser**

TIMBAL
José Vicente Faus *

PERCUSION
Sergio Sanchis (R)
Jorge Denis (R)
Alvaro Jurado (R)

PIANO
Javier Lépez Jorge (R)

ARPA
Bleuenn Le Friec (R)

* principal ** coprincipal *** EAEM (Curso Avanzado de Especializacion Orquestral) (R) reforzo

Matteo Dal Maso
Director

Matteo Dal Maso é un director de orques-
tra italiano especializado tanto no reper-
torio sinfénico como no operistico e ac-
tualmente exerce como director asistente

da London Symphony Orchestra.

O seu talento foi recofiecido con varios
logros destacados, entre eles o primeiro
premio na 182 Donatella Flick Conducting
Competition da London Symphony Or-
chestra en 2025. Sobre o seu éxito neste
concurso, Sir Antonio Pappano destacou:
«A sla musicalidade, madurez e rela-
cién cos musicos foron evidentes ao lon-
go de todo o proceso». En 2025 recibiu
tamén o segundo premio e o premio do
publico na 32 Opéra Royal de Wallonie-
Liege Conducting Competition, e en 2023
obtivo o Primeiro Premio na 52 Athens

Philharmonia Conducting Competition.

Ao longo da sua carreira consolidou unha
proxeccién internacional & fronte de im-

portantes formaciéns profesionais, entre

elas a BBC Philharmonic, a Opera Austra-
lia Orchestra, a Orquestra da Opéra Royal
de Wallonie-Liege, a ERT Greek Radio
National Orchestra, a Nirnberger Sym-
phoniker, a Orchestra e Coro do Teatro
Regio di Torino, a Real Filharmonia de Ga-
licia, a Romanian Chamber Orchestra, a
Dallas Winds, a Orchestra di Padova e del
Veneto, a Lithuanian State Symphony Or-
chestra, a Athens Philharmonia Orchestra

e os Beogradski Simfonicari.

En xullo de 2025 debutou con grande éxito
na Sydney Opera House 4 fronte da reco-
fiecida producién de Le nozze di Figaro de
Sir David McVicar para Opera Australia. A
comezos de 2026, debutou na Opéra Ro-
yal de Wallonie-Liege, onde dirixiu Richard
Ceoeur de Lion, de Grétry; no Teatro Del
Monaco de Treviso, con Lucia di Lammer-
moor, de Donizetti; e no Teatro Petruzzelli
de Bari, & fronte dunha nova producién de
Il Gobbo del Califfo, de Casavola.



Matteo tamén desenvolveu unha am-
pla actividade como director asistente
con importantes orquestras, entre elas
a BBC Philharmonic, a Royal Liverpool
Philharmonic Orchestra e Opera North,
e colaborou con directores como Andrea
Battistoni, Giampaolo Bisanti, Domingo
Hindoyan, John Storgards, Sir Andrew

Davis e Antony Hermus.

Participou en numerosas clases maxis-
trais de direcciéon con Jorma Panula,
Johannes Schlaefli, Nicolas Pasquet,
Neeme Jarvi, Paavo Jarvi, Kristjan Jarvi,
Cristian Macelaru, Daniel Oren, Sir Mark

Elder, Colin Metters e Michalis Economou.

O seu desenvolvemento artistico e a sua
dedicacion contaron co apoio da Fonda-
zione Cecilia Gilardi, que o acompaiiou
durante os seus estudos no Royal Nor-
thern College of Music, onde obtivo un
master en Direccién de Orquestra con

distincion.

Sofia Ros
Acordedn

Recentemente galardoada co BBC Ra-
dio Scotland Young Classical Musician
of the Year 2025, a acordeonista espa-
fola Sofia Ros debutou como solista
coa BBC Scottish Symphony Orchestra
e o director Andrew Gourlay nos Glas-
gow City Halls, interpretando o Concerto
Aconcagua de Astor Piazzolla. Este re-
cofecemento siimase a unha traxectoria
en vertixinoso ascenso que a consolidou
como unha das intérpretes mdis prome-
tedoras do acordedn clésico a nivel in-

ternacional.

Actuou como solista coa Concerto Or-
chestra do Royal Conservatoire of Scot-
land tras obter o primeiro premio no Con-
certo Competition 2024, e a suUa carreira
conta co apoio de entidades como a Ha-
ttori Foundation e a Countess of Munster
Musical Trust, coas que ofreceu recitais
durante a temporada 2025/26, ademais
de participar no Ciclo de Mestres Inter-
nacionais da Fundacién Eutherpe e na
Sociedade de Concertos de Alacante du-
rante a temporada 2026/27.

Sofia Ros brillou en escenarios emblema-
ticos como o Carnegie Hall de Nova York,
o Konzerthaus e o Musikverein de Viena,
asi como no Purcell Room de Londres,
o Queen'’s Hall de Edimburgo ou o Alten
Rathaus de Viena. Participou en festivais
como o Edinburgh International Festival,
o St. Magnus Festival, o East Neuk Festi-
val e o ciclo de artistas emerxentes do Us-
her Hall. En Suiza, formou parte do festi-
val 1001 Harmonies, onde ofreceu recitais

no Temple du Bas e na Salle Faller.

Gafiadora do Trophée Mondial de I'Accor-
déon e do Manhattan International Music
Competition, e finalista do Royal Over-
Seas League Competition, o seu talento
foi destacado pola critica e por medios
como BBC Radio Scotland’s Classical
Now e BBC Radio 4's Front Row.

Nos Estados Unidos, actuou con orques-
tras como a Irving Symphony, a Plano
Symphony e a San Angelo Symphony, en
colaboracién con directores como Hé-
ctor Guzman. O seu recente regreso ao

pais levouna a tocar coa Corpus Christi



Symphony Orchestra, consolidando a sta
presenza no panorama musical estadou-

nidense.

En Europa interpretou o Concerto Aconca-
gua baixo a direccién de Alastair Willis no
Baile da Opera de Viena, e foi destacada
pola critica da revista Ritmo no XL Premio
de Interpretacién Oftalvist, no que José
Antonio Cantdn escribiu: «A proxeccién
artistica desta singular intérprete esta
chamada a ocupar un lugar excelso entre
0s especialistas no seu instrumento
dentro do panorama internacional. A
fusién do seu corpo co acordeén nunha
soa entidade sonora fai dela unha artista

privilexiada da recreacién musical».

Ao longo da temporada 2024/25, ademais
dos seus compromisos sinfénicos, actuou
no Perth Concert Hall e no Glasgow Royal
Concert Hall, e continuou desenvolvendo
proxectos de musica de cdmara e inicia-
tivas pedagdxicas. Durante a sUa xira por
Texas, impartiu obradoiros musicais en
escolas de zonas desfavorecidas, com-

binando a sua faceta artistica cun forte

compromiso social. Asi mesmo, forma
parte do programa Live Music Now Scot-
land, levando a musica a hospitais, cen-

tros sociais e comunidades vulnerables.

Orixinaria das lllas Canarias, comezou a
tocar o acordedn aos cinco anos e, con
tan sé 13, recibiu unha bolsa completa
para estudar na St. Mary’s Music School
de Edimburgo, onde obtivo o Premio ao
Recital do Director en 2020. Actualmente
estuda no Royal Conservatoire of Scot-

land co acordeonista serbio Djordje Gajic.

A sua formacion e desenvolvemento ar-
tistico contaron co apoio de instituciéns
como ABRSM EU Undergraduate Scho-
larship, Craxton Memorial Trust, Drake
Calleja Trust, Talent Unlimited e Help Mu-
sicians, entidade que lle concedeu o lan

Fleming Instrumentalist Award 2025.

Sofia toca un bayan Pigini Sirius Compact,
fabricado en Castelfidardo (ltalia), e con-
tinda explorando novos horizontes para o
acordedn a través da interpretacion, da
colaboracién interdisciplinar e do com-

promiso coa creacidn contemporénea.

Antia Barcia Feas e
Oscar Cobos Martinez

Danza

Antia Andrea Barcia Feds e Oscar Enrique
Cobos Martinez son bailarins composte-
l&ns especializados en tango arxentino.
Antia é diplomada en Tango-Danza e
Oscar conta tamén coa diplomatura nes-
ta disciplina, ademais de ser licenciado en
Folclore, coa mencién en Tango, pola Uni-
versidad Nacional de Artes de Bos Aires

(Arxentina).

A sUa traxectoria inclde a participacién no
Mundial de Tango, na categoria Escena-
rio, e no Campionato Metropolitano da Ci-
dade de Bos Aires en 2017 e 2018. En 2021
acadaron o terceiro premio na categoria
de Folclore do concurso Vigo Porte €, en
2023 e 2024, foron semifinalistas no Cam-
pionato Mundial de Tango, na categoria
Pista, na sla edicion de Londres.

Ao longo da sua carreira participaron en
diversos programas da Televisién de Ga-
licia, como Bamboleo, e colaboraron con
formaciéns musicais como Sumrra, nun-
ha actuacién especial no Teatro Colén da
Corufia en 2025.

Fortemente vinculados a Santiago de
Compostela, cidade da que ambos proce-
den e na que as suas familias tefien pro-
fundas raices, Antia e Oscar levan o tan-
go aos escenarios desde unha identidade
que conecta a tradicién arxentina coa sta

propia orixe compostela.



NOTAS AO PROGRAMA

Hai musicas que nacen para ser escoita-
das e outras que parecen incluir un move-
mento inevitable. O tango pertence a esa
segunda categoria. Naceu para o baile,
pero axifia se converteu nunha forma de
contar historias: de desexo e perda, de en-
contros e despedidas, de cidade, memoria
e identidade. No catadlogo de Astor Piaz-
zolla, esa dobre natureza alcanza unha
nova dimensién. O seu universo conserva
o pulso, a sensualidade e o caracter do
xénero, mais |évaos cara a territorios pro-
pios do concerto, do jazz e da vangarda

do século XX.

Piazzolla non quixo abandonar o tango
para converterse en compositor clasico,
sendn ampliar os limites deste estilo. Para
iso incorporou procedementos harmoni-
cos e ritmicos pouco habituais na tradi-
cién tanguera, formas de desenvolvemen-
to propias da musica académica e unha
concepcién do conxunto instrumental que
outorgaba 4 sta producién unha nova li-
berdade. O resultado foi o que el mesmo
denominou «nuevo tango»: unha proposta
na que se poden escoitar simultaneamen-
te a rda de Bos Aires, a sala de concertos e

o eco doutras raices musicais.

Libertango, unha das slas péxinas mais

cofecidas, resume no propio titulo a esen-

cia que marcard a sua traxectoria: liber-
dade e tango. O ritmo obsesivo, a enerxia
e o célebre motivo melddico converten a
peza nunha especie de declaracién de
principios. Aqui a composiciéon deixa de
estar ligada exclusivamente & sua funcion
de baile e convértese nunha forza musical
pura. Porén, o corpo segue estando pre-
sente: mesmo cando xa non se baila se-
guindo os pasos habituais, o ritmo parece
conservar a memoria dese movemento.
Desde os seus primeiros compases, a
obra constriese sobre un pulso insistente
que avanza cara adiante. Sobre esa base,
o bandonedn desprega unha melodia de
enorme forza expresiva. O resultado con-
serva a sensualidade e o caracter portefio,
pero incorpora unha enerxia case eléctri-
ca, préxima por momentos ao jazz e ao

rock.

Esa relacion entre herdanza e transfor-
macién estd tamén no Concerto para
bandonedn «Aconcagua». O bandonedn,
instrumento inseparable do cosmos so-
noro deste xénero, ocupa aqui o lugar de
solista e adquire unha dimensién plena-
mente concertante. Piazzolla explota as
slas posibilidades expresivas: a sta capa-
cidade para pasar da intimidade 4 violen-

cia, do canto & percusién, da respiracion

entrecortada s grandes lifias melddicas.
Cando en 1979 o compositor creou esta
partitura en tres movementos —Allegro
marcato, Moderato e Presto—, combinou a
arquitectura do concerto académico cun-
ha linguaxe inequivocamente tanguistica.
O sobrenome «Aconcagua» —engadido
polo seu editor Aldo Pagani— non
pertence ao titulo orixinal e relaciénase
coa idea dun cumio, dunha dificultade
extrema que o intérprete debe afrontar.
Méis ald da anécdota, resulta unha
imaxe suxestiva: o bandonedén ascende,
enfréntase & orquestra, dialoga con ela e
4s veces parece combater contra ela. Pero
tamén hai espazo para a reconciliacion,
a contemplacién e o lirismo; nesta peza,
o autor non intenta disfrazar o tango de
musica clasica, senén que o introduce
dentro da I6xica do concerto, demostrando
que os seus ritmos, sincopas, acentos e
a sla peculiar maneira de cantar poden

soster unha forma de grande envergadura.

Se Libertango representa a sua faciana
mais expansiva, Milonga del angel amosa
a mais contemplativa. Esta partitura per-
tence a Tango del angel, un texto teatral de
Alberto Rodriguez Mufoz para a que es-
cribiu varias composiciéns que formarian
a Suite del angel. A milonga, xénero empa-
rentado co tango, aparece aqui desposui-
da de boa parte do seu caracter festivo e
convertida nunha pdxina de extraordinaria

delicadeza. A melodia parece suspendi-

da no tempo e a harmonia adquire unha
calidade case onirica. Non é preciso a ex-
plicar nada: abonda con escoitar como o
silencio e o son se alternan para percibir
unha atmosfera de intimidade e lembran-
za, atendendo as respiracions, s peque-
nas inflexions e & maneira en que unha
frase parece achegarse a outra e despois
retirarse.

Composta en 1957, Tres minutos con la rea-
lidad pertence a un momento decisivo na
evolucién do autor arxentino. E unha das
obras madis intensas do programa, cuxo
titulo parece unha provocacién: tres minu-
tos poden ser suficientes para enfrontar-
se 4 realidade cando a musica concentra
neles unha enorme cantidade de enerxia.
Ritmos quebrados, contrastes bruscos,
ataques incisivos e cambios de caracter
constrien unha peza na que a tradicién
tanguistica aparece sometida a unha for-
te tensién. A obra xorde despois de que
Piazzolla escoitara o Segundo Concerto
para violin de Bartdk, e recolle algunhas
das influencias que estaban ampliando
radicalmente a sta concepcién do tango,
coa presenza de ecos de Stravinski e de
procedementos ritmicos do século XX. O
mais salientable é o contraste: pode pa-
sar dunha enerxia ritmica case violenta
a unha seccién melddica mais luminosa,
e de novo regresar ao impulso inicial. O
ritmo xa no serve sé para acompanar o

baile: transférmase en materia dramética.



Por iso, este tema resulta especialmente
adecuado para a presenza dunha parella
de baile. O movemento pode facer visible o
que a proposta musical: aceleraciéns, inte-
rrupcions, tension, didlogo, enfrontamento
e finalmente liberacién. O corpo escoita o

ritmo de distinto xeito a como o fai o oido.

Se Tres minutos con la realidad nos en-
fronta & enerxia e ao conflito, Adids Nonino
conducenos cara & memoria. O marplaten-
se concibiuna en 1959, tras a morte do seu
pai Vicente, alcumado «Nonino», como
unha despedida, converténdose nunha
das composicions mais persoais do mu-
sico. Aqui conviven dor e vitalidade. Hai
nostalxia, pero tamén hai ritmo; hai reco-
llemento, pero tamén unha extraordinaria
afirmacién da vida. Esa combinacién é
profundamente caracteristica de Piazzolla:
a tristura nunca é inmobil. Mesmo cando a
melodia parece mirar cara atras, algo nela
continda avanzando. A parella de baile
pode facer visible esa dimensién emocio-
nal sen necesidade de convertela nunha
narracion literal. O corpo pode suxerir a
ausencia, a lembranza, o encontro ou a
separacién; pode mostrar como unha me-
moria permanece mentres o tempo segue
o seu curso. O tango, neste sentido, ofrece
unha metéfora perfecta: dous corpos que
se achegan, se separan e volven atoparse,
sempre nun equilibrio entre a intimidade e

a distancia.

O programa conclie con Oblivion, quizais a
creacion mais desposuida e contemplativa
desta seleccion, que foi escrita para a peli-
cula Enrico 1V, de Marco Bellocchio, adap-
tacién do texto de Luigi Pirandello. Naceu,
por tanto, vinculada a unha historia cinema-
tografica sobre a identidade, a memoria e o
limite entre realidade e representacién. O
seu titulo —Esquecemento— parece situar-
nos diante dunha pregunta esencial: que
queda cando pasou o tempo? A melodia
avanza cunha sinxeleza enganosa, cargada
de melancolia, e a harmonia crea un espazo
suspendido no que cada nota parece ter un
peso especial. Despois da enerxia de Liber-
tango, do virtuosismo do Aconcagua e da
intensidade de Tres minutos con la realidad,
Oblivion parece deter o tempo. E, porén, o
tango reaparece, xa no como un baile re-
conecible, senén como xesto, respiracion
e memoria corporal. Posiblemente, esa é
unha das claves para achegarse a Piazzo-
lla, quen non rompe co tango: transférmao.
Conserva a sla capacidade para falar do
humano, pero cambia o lugar desde o que
o fai. Converteu a tradicién nunha linguaxe
aberta, capaz de dialogar co clasicismo, o
jazz, a vangarda e a danza; capaz de ser
violenta e tenra, cerebral e visceral, pro-
fundamente arxentina e, ao mesmo tempo,
universal. Oblivion resulta marabillosa nun
escenario compartido co baile, onde o tan-
go deixa de ser unicamente unha expresion

do pasado para converterse en arte viva.

MEMORIA

FILHARMONIA
DE GALICIA 2026/27

AUDITORIO DE GALICIA

PROXIMO CONCERTO
O BOSQUE DE GRIMM
(Concerto familiar)

SABADO 31 OUTUBRO
Auditorio de Galicia, 18.00h

LA MAQUINE, compafiia de teatro

Joaquin Casanova, direccién de escena
José Lopez-Montes, adaptacion musical

e composicions adicionais

Héctor Eliel Marquez, director musical
Musica: Maurice Ravel

Intérpretes: Elisa Ramos e Angela Céceres
Axudante de escena: Noé Lifona

AUDITORIO DE GALICIA
Avenida do Burgo

das Nacions, s/n

15705 Santiago

de Compostela

DESPACHO DE BILLETES
981571026 | 981 573 979
981542 462

OFICINAS
981552 290 | 981574 152

rfgalicia.org
compostelacultura.gal

INSTAGRAM
erealfilharmoniadegalicia
@compostelacultura

FACEBOOK
RealFilharmoniadeGalicia
CompostelaCultura

X
@CCultura

TIKTOK
erealfilharmoniadegalicia

